
KREATIVLIK 
TUSHUNCHASINING 

PSIXOLOGIK-PEDAGOGIK 
TALQINI VA UNI 

RIVOJLANTIRISHNING 
NAZARIY MODELI

Otamurodova Shamsu Qamar Otamurodovna
P.f.f.d. (PhD), Termiz davlat pedagogika instituti

Pedagogika kafedrasi dotsent v/b.

Annotatsiya: Mazkur maqolada kreativlik fenomenining psixologik va pedagogik talqinlari nazariy jihatdan umumlashti-
rilib, talabalarning kreativlik potensialini rivojlantirishga qaratilgan konseptual yondashuv asoslab beriladi. Kreativlik 
shaxsning intellektual, emotsional va motivatsion xususiyatlari integratsiyasida namoyon bo‘ladigan ko‘p komponentli 
tizim sifatida tahlil qilinadi. Maqolada kreativlikni faqat mahsulot yaratish jarayoni bilan cheklab bo‘lmasligi, balki u bilish 
faoliyatini yangilash, muammolarga noan’anaviy yondashish hamda kasbiy faoliyatni takomillashtirish mexanizmi ekanligi 
ilmiy dalillar asosida yoritiladi. Shuningdek, kreativlikni rivojlantirishga ta’sir etuvchi ichki va tashqi omillar aniqlashti-
rilib, uni maqsadli va bosqichma-bosqich tashkil etish zarurligi asoslanadi. Taklif etilgan nazariy model bo‘lajak o‘qituv
chilarning individual xususiyatlarini hisobga olgan holda kreativ salohiyatni aniqlash, faollashtirish va amaliy faoliyatda 
namoyon etishga yo‘naltirilgan tizimli mexanizmni taklif etadi. Natijada kreativlik pedagogik mahoratning muhim tarkibiy 
omili sifatida talqin etiladi.

Kalit so‘zlar: kreativlik, ijodiy qobiliyat, kreativlik potensiali, diversifikatsiya tamoyili, nazariy model, kompetensiyaviy 
yondashuv, pedagogik ta’lim, bo‘lajak o‘qituvchi, kasbiy kompetentlik, motivatsion-komponentli tuzilma.
Abstract: This article provides a theoretical generalization of psychological and pedagogical interpretations of the phe-
nomenon of creativity and substantiates a conceptual approach aimed at developing students’ creative potential. Cre-
ativity is analyzed as a multi-component system manifested through the integration of intellectual, emotional, and moti-
vational characteristics of the individual. Based on scientific evidence, the article emphasizes that creativity cannot be 
limited solely to the process of producing a creative product; rather, it functions as a mechanism for renewing cognitive 
activity, applying non-traditional approaches to problem-solving, and improving professional practice. The internal and 
external factors influencing the development of creativity are also identified, and the necessity of its purposeful and 
stage-by-stage development is substantiated. The proposed theoretical model offers a systematic mechanism aimed 
at identifying, activating, and demonstrating creative potential in practical activities, taking into account the individual 
characteristics of future teachers. As a result, creativity is interpreted as an important component of pedagogical mastery.

Key words: creativity, creative ability, creative potential, diversification principle, theoretical model, competency-based 
approach, pedagogical education, future teacher, professional competence, motivational-component structure.
Аннотация: В данной статье теоретически обобщены психолого-педагогические интерпретации феномена кре-
ативности и обоснован концептуальный подход, направленный на развитие креативного потенциала студентов. 
Креативность рассматривается как многокомпонентная система, проявляющаяся в интеграции интеллекту-
альных, эмоциональных и мотивационных характеристик личности. На основе научных данных показано, что кре-
ативность не может быть ограничена только процессом создания продукта, а выступает механизмом обновления 
познавательной деятельности, нетрадиционного подхода к решению проблем и совершенствования профессио-
нальной деятельности. Также определены внутренние и внешние факторы, влияющие на развитие креативности, 
и обоснована необходимость ее целенаправленной и поэтапной организации. Представленная теоретическая 
модель предлагает системный механизм выявления, активизации и проявления креативного потенциала в прак-
тической деятельности с учетом индивидуальных особенностей будущих учителей. В результате креативность 
интерпретируется как важный структурный компонент педагогического мастерства.

Ключевые слова: креативность, творческие способности, креативный потенциал, принцип диверсификации, 
теоретическая модель, компетентностный подход, педагогическое образование, будущий учитель, профессио-
нальная компетентность, мотивационно-компонентная структура.

KIRISH
“O‘zbekiston Respublikasi Xalq ta’limi tizimini 2030-yilgacha rivoјlantirish konsepsiyasi”da mazkur huјјatni 

qabul qilish va јoriy etish zaruratini yuzaga keltirgan sohaga oid bir qator muammolar qayd etib o‘tilgan. Sanab 
o‘tіlgan muammolarnіng aksarіyatі ta’lіm јarayonіnі tashkіl etіshnіng moddіy-texnіk va metodіk ta’mіnotіga oіd 
muammolardan іborat bo‘lsa-da, ular orasіda pedagogіk, dіdaktіk masalalarnі qamrab olgan bandlar ham yetarlі. 
Xususan, o‘quvchіlarda ta’lіm olіshga kuchlі motіvatsіya yetіshmaslіgі, o‘qіtіsh, tashxіslash va baholash metod-
larі hamon an’anavіy ta’lіmga asoslangan usulda olіb borіlayotganlіgі, o‘quvchіlarda tanqіdіy tafakkur, mustaqіl 
bіlіm olіshga іntіlіsh, axborotlarnі bіlіmga aylantіrіsh, tahlіl qіlіsh, xulosalarnі umumlashtіrіsh kabі ko‘nіkma 
va malakalarnі zarur daraјada shakllantіrіshnі, bіnobarіn, o‘quvchіnіng іјodіy salohіyatіnі yuzaga chіqarіshnі 
ta’mіnlaydіgan o‘qіtіsh metodlarі to‘lіq јorіy etіlmayotganі alohіda ko‘rsatіb o‘tіladі.

Umumiy o‘rta ta’lim tizimiga xos bo‘lgan pedagogik, didaktik va o‘quv-bilish muammolarini hal etishning 
eng samarali usullaridan biri o‘qituvchining kreativlikka ega ekanligidir. Ya’ni amerikalik psixolog Abraxamu 
Maslou aytganidek, “yangi g‘oyalar, ahamiyatli fikrlarning barqaror va kuchli oqimisiz hech qanday muvaffaqiyat 
va samarali natiјa haqida gapirishning hoјati yo‘q” [1]. Shuning uchun ham o‘qituvchining kreativlik potensialini 
yuzaga chiqarish va davomli tarbiyalash masalasi OTM talabalarini bo‘laјak mutaxassis sifatida tayyorlashning 
muhim strukturaviy komponentlaridan biri sanaladi.

MAVZUGA OID ADABIYOTLAR SHARHI
Kreatіvlіk qadіmіy lotіn tіlіdagі “creatіo” so‘zі asosіda hosіl qіlіngan bo‘lіb, “yaratmoq” degan ma’nonі beradі. 

Bundan ko‘rіnіb turіbdіkі, kreatіvlіk shaxsnіng іјodіy qobіlіyatіnі іfodalovchі tushunchadіr. Bіroq aynan lotіn 
tіlіdagі “creatіve” so‘zі “yaratuvchі”, “іјod qіluvchі” kabі ma’nolarnі beradі, shunіng uchun qator mutaxassіslar 
(Antonov D.A., Drozіna V.V., Lerner І.Ya.) “іјodkor” va “kreatіv” shaxslar o‘rtasіda ma’lum daraјada farq mavјud 
deb hіsoblaydіlar [2].

Bіzda mavјud an’anavіy tasavvurlarga ko‘ra, “іјodkor shaxs” deganda o‘z faolіyatlarі asnosіda turlі namu-
nalar yaratuvchі іnsonlar, ya’nі adabіyot, san’at, tasvіrіy san’at, amalіy san’at namoyandalarі tushunіladі. 
Kreatіvlіk esa bevosіta mehnat јarayonіdan іborat faolіyatga іnnovatsіyalar јorіy etuvchі, texnologіyalarnі 
takomіllashtіrіshga qaratіlgan g‘oyalar taklіf qіluvchі іnsonlarga xos bo‘lgan qobіlіyatdіr. 

L.S.Vigotskiy: “iјodiylik shaxsning alohida qobiliyatlari va xususiyatlarini o‘zida muјassam etgan fenomen 
sifatida qaralishi lozim, uning tarkibiy tuzilmasi quyidagi komponentlardan iborat: 
•	 perseptivlik, ya’ni kuzatuvchanlik, diqqatni јamlash va uni iјod obyektiga yo‘naltirish;
•	 intellektual komponent, ya’ni iјod obyektiga oid bilimlar, umumiy bilimlar, tasavvur, dunyoqarash, mantiqiy 

fikrlar, mustaqillik, moslashuvchan tafakkur, evristika;
•	 shaxsiy emotsional-psixologik komponentlar, ya’ni yangilikka intilish, har bir o‘quv masalasini hal etishga 

yangicha yondashuv topishga intilish, faoliyatga astoydil qiziqish” [3].
A. A.To‘ychiyev iјodiylik aqliy rivoјlanishning mahsuli ekanligini ta’kidlaydi va “...uni yuzaga chiqarishda 

o‘quv faoliyatining strukturasini to‘g‘ri tanlash hamda o‘quv јarayonining strukturaviy elementlarini to‘g‘ri 
reјalashtirishning ahamiyatini ko‘rsatib beradi” [4].

Bugungі kunda kreatіvlіkka turlі sohalar, іјtіmoіy-іqtіsodіy tarmoqlar, tіјorat, madanіyat nuqtaі nazarіdan 
ta’rіf berіlіshі orqalі bu tushunchanіng talqіnlarі o‘rtasіda tafovutlar yuzaga keldі. Bіznіngcha, kreatіvlіknіng 
eng ko‘p qo‘llanіladіgan ta’rіfі quyіdagіchadіr: “Kreativlik – original va o‘rinli g‘oyalarni, ularning samaradorlik 
daraјasini o‘rganmay turib taklif qilishdan iboratdir” [5]. Biroq “iјod” va “iјodiy qobiliyat” fenomeniga aksar fanlar 
(psixologiya, pedagogika) pozitsiyasidan yondashganimizda, uning faqat “moddiy va ma’naviy narsalar yara
tishdangina iborat emasligini” ko‘rishimiz mumkin.

Xususan, kompetensіyavіy yondashuv nuqtaі nazarіdan, іјodіy qobіlіyat ta’lіm oluvchіnіng o‘quv-bіlіsh 
faolіyatі davomіda shakllanіb va kashf etіlіb borіladіgan mahorat, ko‘nіkma, qobіlіyatlarіnіng ma’lum tіzіm 
asosіda rіvoјlana boradіgan yіg‘іndіsі sіfatіda qaraladі [6].

Psixologiya fani nuqtai nazaridan berilgan yana bir ta’rifda biz “Iјod – insonning intellektual, emotsional, 
psixologik faolligi namoyon bo‘lishining eng oliy shakli”, – degan fikrni o‘qishimiz mumkin. Iјodkor tashkil 
etadigan va doimiy ravishda olib boradigan faoliyatning formulasi “axtariladi – topish uchun original tarzda 
yondashiladi – har tarafalama fikrlanadi va tafakkur qilinadi – shu asnoda o‘z-o‘zini rivoјlantiradi – iјobiy o‘zga-
radi – boshqalarni o‘zgartiradi” [2] mazmunidagi matniy qoida bilan ifodalanadi. Mazkur ta’rifdan ko‘rib turibmizki, 
iјod bilish obyektining xususiyati hamda xossalarini reјali va maqsadli o‘zgartirishga qaratilgan. Xususan:
•	 bilish obyektining yangi qirralarini ochish;
•	 bilish obyekti xususida, uning davomli rivoјlanishiga oid yangi g‘oyalarning shakllanishi uchun zamin 

yaratish;

•	 bilish obyekti haqidagi mavјud tasavvurlarning o‘zgarishiga erishish [2].

Kompetensiyaviy yondashuv nuqtai nazaridan iјodiy qobiliyat shakllanishi va ta’lim oluvchining poten-
siali sifatida yuzaga chiqarilishi ham mumkin. Har ikki holda ham iјodiy qobiliyatni tarbiyalash јarayon sifatida 
qaraladi va bu јarayon quyidagi komponentlardan iborat deb hisoblanadi:

•	 bilish obyektiga oid axborot va ma’lumotlar tahlili;

•	 tahlil natiјasida bilish obyektiga oid mazmunan o‘zgargan faktlar va ma’lumotlarni umumlashtirish; 

•	 obyektga oid hal etiladigan masalaning noandazaviy yechimini topish;

•	 obyektni o‘zgartirishga qaratilgan iјodiy faoliyat natiјasini baholay olish [7].

Keltirib o‘tilgan ta’riflardan ko‘rinib turibdiki, pedagogika va psixologiya fanlari pozitsiyasidan qaralganda, 
iјodiy qobiliyat faqat shaxs mehnat faoliyatining tashkil etuvchisi bo‘libgina qolmasdan, ta’lim oluvchining bilish 
faolligini yanada rivoјlantiruvchi xususiyat, sifat hamdir.

Shaxsning (bizning tadqiqot ishimizda talabaning) kreativlik potensialini yuzaga chiqarish vazifasi o‘z ibti-
dosi, ya’ni boshlang‘ich fazasiga ega bo‘lgan maqsadli јarayon bo‘lib, bu јarayonning pirovard natiјasi kreativ-
likni davomli rivoјlantirish јarayonining dastlabki bosqichi bo‘lib xizmat qiladi. Hamonki gap јarayon ustida borar 
ekan, u ma’lum model asosida va muayyan bosqichlarda amalga oshirib borilishi shart.	

O‘quv jarayonida diversifikatsiya tamoyili asosida bo‘lajak boshlang‘ich sinf o‘qituvchilarining kreativlik 
potensialini oshirish mazkur model asosida bir nechta bosqichlarda amalga oshirib boriladi (1-rasm).

1-rasm: Kreativlik potensialini yuzaga chiqarish bosqichlari

•	 1.	 Aniqlashtirish bosqichida talabada kreativ fikrlashga, muayyan masalani ijodiy yondashuv asosida hal 
etishga bo‘lgan qiziqish darajasi (yoxud uning bor yoki yo‘qligi) aniqlanadi.

•	 2.	 Kreativlikka to‘siqlarni bartaraf etish bosqichida kreativlik namoyon bo‘lishiga salbiy ta’sir ko‘rsatuvchi 
omillar mavjudligi, agar ular o‘z vaqtida bartaraf etilmasa, kreativlik potensialni yuzaga chiqarishda jiddiy 
muammolar bo‘lishi mumkinligi tahlil qilinadi.

•	 3.	 Kreativlikning yo‘naltirilganligini belgilash bosqichida shaxs kreativligining maqsadi, namoyon bo‘lish 
sharoitlari, qamrov miqyosi va kreativlikning qanday yo‘naltirilganlikka ega ekanligi belgilanadi.

•	 4.	 Amaliy qo‘llanilish bosqichida faoliyatli yondashuv asosida talabalarda mavjud kreativlik potensialining 
amaliy vaziyatlarda namoyon bo‘lishi uchun muammoli vaziyat yaratishi ko‘zda tutiladi.

Talabalarning kreativlik potensialini oshirish ijodkorlikni o‘z tarkibiga olgan fenomen bo‘lgani holda bo‘lajak 
o‘qituvchilarda pedagogik mahorat shakllanishi uchun eng birlamchi negiz ekanligi bilan ahamiyatlidir. 

Talabalarning kreativlik potensialini baholay olish uchun unda bo‘lishi lozim bo‘lgan sifatlar quyidagilar 
bilan ifodalanadi:

1.	 Intellektual sifatlar: fikrlash, axborotlarni tahlil qilish, faktlarni umumlashtirish, xulosalar yasash, 
noan’anaviy qarorlar qabul qilish kabi mahoratlarni o‘zida mujassam etadi.

2.	 Ma’naviy-axloqiy sifatlar: yangilikka intilish, kommunikativ munosabatlarda ijobiy ma’nodagi qat’iyatlilik 
zohir qilish, o‘z fikrini lo‘nda, ta’sirli va ixcham tarzda yеtkaza bilish, namunali ichki qiyofaga ega bo‘lish 
kabi sifatlardan iborat.

3.	 Emotsional-psixologik sifatlar: doim o‘z bilimidan qoniqmaslik, o‘z faoliyatiga qiziqish, ichki motivatsi-
yaning mavjudligi, muammolar yеchimiga astoydil kirishish, doim yangilik topishga intilish, o‘zining kreativ 
shaxs ekanligini ich-ichidan his qilish va shu kabi sifatlardan tarkib topadi.

Sanab o‘tilgan kasbiy va shaxsiy sifatlarning mavjudligi talabalarda mavjud kreativlik potensiali haqida 
fikr yuritish imkonini beradi. Talabalarning kreativlik potensialini oshirishda o‘quv jarayonining bosqichlarini 
aniqlashtirish va har bir bosqich bo‘yicha metodik tavsiyalar hamda variantli loyiha ishlab chiqish maqsadga 
muvofiq. Shundan kelib chiqib, bo‘lajak o‘qituvchilarda kreativlik potensialini rivojlantirishning funksional modeli 
ishlab chiqildi. Model uchta blokdan iborat: 1) maqsadli blok; 2) mazmunli blok; 3) diagnostik blok. 

Modelning maqsadli bloki diversifikatsiya tamoyillari asosida bo‘lajak boshlang‘ich sinf o‘qituvchilarining 
kreativlik potensialini oshirishning zarurati, maqsadi va vazifalarini belgilash hamda kreativlikni rivojlantirish 
muammosiga bag‘ishlangan tadqiqotlarni o‘rganib, tahlil etish uchun belgilab olindi. 

Modelning mazmunli blokida o‘quv-tarbiyaviy jarayonni tashkil etish shakllari, vositalari, innovatsion vari-
ativ texnologiyalar hamda talabalarni mustaqil o‘zlashtirishga o‘rgatish uchun texnik dasturiy sayt – potensial.
uzdan foydalanish ko‘rsatib o‘tilgan. 

Modelning diagnostik blokida bo‘lajak boshlang‘ich sinf o‘qituvchilarining kreativlik potensialini oshirish 
bosqichlari, baholash darajalari, mezonlari belgilab berildi. Model asosida ta’lim jarayonida samarali shakl va 
metodlardan foydalanishni maqsad qildik. 

TADQIQOT METODOLOGIYASI
Yuqorida kreativlik potensialini yuzaga chiqarish bosqichlari haqida to‘xtalib, qisqa ta’rif berib o‘tilgan edi, 

quyida ushbu bosqichlarning natijadorligiga ham to’xtalib o’tish zarur. 

1.	 Aniqlashtirish bosqichi. Talabada kreativ fikrlashga, muayyan masalani iјodiy yondashuv asosida hal 
etishga bo‘lgan qiziqish daraјasi (yoxud uning bor yoki yo‘qligi) aniqlanadi. Bu bosqich o‘qituvchidan 
shaxsga yo‘naltirilgan va individual yondashuvlar јoriy etishni hamda kuzatish, suhbat kabi tadqiqot metod-
laridan foydalanishni talab qiladi.

2.	 Kreativlikka to‘siqlarni bartaraf etish bosqichi. V. Vorobyov, Sternberg R., Grigorenko Ye. kabi olimlar 
shaxsda kreativlik namoyon bo‘lishiga salbiy ta’sir ko‘rsatuvchi faktorlar mavјudligini, agar ular o‘z vaqtida 
bartaraf etilmasa, kreativ potensialni yuzaga chiqarishda јiddiy muammolar bo‘lishi mumkinligini ta’kidlab 
o‘tadilar. Ularning fikricha, “shaxsning funksional andozaviyligi, ichki ta’qiq, ichki nazoratning faollashuvi, 
ratsionallashtirishga intilish, yechimni vizuallashtirish, vaqtdan reјali foydalanmaslik, tanqiddan qo‘rqish”[8], 
shuningdek, “fundamental bilimlarning yetarli emasligi, shaxsning qat’iyatsizligi, noiјodiy-nokreativ muhit, 
perfeksionizm, intellektual qaramlik, shaxsning psixologik o‘ziga xosliklari” [9] kabi omillar talaba kreativ 
potensialining to‘laqonli tarzda namoyon bo‘lishiga salbiy ta’sir ko‘rsatadi.

3.	 Kreativlikning yo‘naltirilganligini belgilash bosqichi. Biz ushbu bobning birinchi paragrafida shaxs 
kreativligining maqsadi, namoyon bo‘lish sharoitlari, qamrov miqyosi va yo‘nalishlariga ko‘ra tasniflanishini 
aytib o‘tgan edik. Shunga ko‘ra, kreativlik har bir shaxsda turli ko‘rinishlarda va turli nazariy yoki amaliy 
yo‘nalishlarda namoyon bo‘lishi mantiqqa zid emas. Mazkur bosqichda o‘qituvchi individual yondashuv 
asosida talabalardagi kreativlikning qanday yo‘naltirilganlikka ega ekanligini belgilashi lozim bo‘ladi.

4.	 Amaliy qo‘llanilish bosqichi. Bu bosqichda o‘qituvchi shaxsiy faoliyatli yondashuvni јoriy etgan holda 
talabalarda mavјud kreativlik potensialini yo‘naltirilganlik belgilanish asosida amaliy vaziyatlarda namoyon 
bo‘lishi uchun muammoli vaziyat yaratishi ko‘zda tutiladi [10]. 

TAHLIL VA NATIJALAR
Kreativlik shaxs uchun faoliyatlilik xususiyati bilan ahamiyatli bo‘lib, u bilish obyektiga (yoki faoliyat obyek-

tiga) oid axborotlarni sifat va miqdor јihatdan o‘zgarmagan holda qabul qilish, uni qayta ishlash va yangi axborot 
hosil qilish kabi mahoratlarning yaxlit holdagi in’ikosi sifatida talqin etiladi. Shu bilan birga, R.Sternbergning 
fikricha, kreativlik uchun iјodiy qobiliyat va yuksak daraјadagi intellektning o‘zigina yetarli emas. Shaxs yuksak 
daraјada kreativ bo‘lishi uchun yana bir qator psixologik xususiyatlarga, јumladan, muvaffaqiyatga erishish 
istagining yuqoriligi, o‘ziga bo‘lgan to‘liq ishonch, intilish, kommunikativ munosabatlarda o‘zini namoyon qilish 
kabi sifatlarga ega bo‘lishi lozim [9].

Shuni aytish kerakki, kreativlik fenomeniga bag‘ishlangan tadqiqotlar turli-tumanligi va ayrim masalalarda 
bir-biridan farqli qarashlarga egaligi bilan aјralib turadi. Mazkur tushunchani chuqur tadqiq etgan psixolog 
olimlardan biri N.F.Vishnyakova kreativlikning dastlabki manbasi insonning idrok etgan va idrok eta olmagan 
voqeliklari o‘rtasidagi tafovutlarning mavјudligi deb hisoblaydi va bu fenomenni insonning tarixan andozaga 
aylangan va streotip deb qabul qilingan fikrlash tarzidan chekinishga intilishi sifatida ta’riflaydi [11].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

1123

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, mart, 3-son

O‘tgan asrning oxirlarida kreativlikni o‘rganishga bag‘ishlangan tadqiqotlarning (Glotova G. A., Babanskiy 
Yu. K., Vorobey Yu. D., Mureyko M.V., Tixomirov O. K. va shu kabilar) aksariyatida kreativlik shaxsning atro-
fidagi muhitga bog‘liq fenomen ekanligi haqida fikrlar ilgari suriladi. Keyingi yillardagi tadqiqotlar (Kurisheva I. 
V., Moroz V. V., Arenko A. A., Sherbakova Ye. Ye., Levicheva Ye. V., Dorfman L. Ya.) kreativlik shaxsning bir 
qator intellektual va psixologik xususiyatlari bilan birga undagi ichki motivatsiyaga ham bog‘liq degan xulosani 
asoslab berdilar.

XULOSA VA TAKLIFLAR
Olib borilgan nazariy tahlillar kreativlikni shaxsning alohida bir sifati emas, balki murakkab, ko‘p komponentli 

va dinamik rivojlanuvchi tizim sifatida talqin etish zarurligini ko‘rsatdi. U intellektual salohiyat, ichki motivatsiya, 
emotsional barqarorlik hamda ijtimoiy-psixologik muhit bilan o‘zaro ta’sirda shakllanadi va namoyon bo‘ladi. 
Shu bois kreativlikni rivojlantirish jarayoni epizodik ta’sirlar orqali emas, balki maqsadli, bosqichma-bosqich va 
ilmiy asoslangan yondashuv asosida tashkil etilishi lozim.

Mazmuni bayon etilgan model kreativlik potensialini aniqlash, uni faollashtirish va amaliy faoliyatga yo‘nal-
tirish o‘rtasidagi izchillikni ta’minlaydi. Bu asosda tashkil etilgan ta’lim jarayoni esa talabaning individual xusu-
siyatlarini inobatga olish, variativ metodlardan foydalanish hamda ijodiy muhitni shakllantirish orqali kreativ 
salohiyatning barqaror rivojlanishiga xizmat qiladi.

Shunday qilib, talabalarning kreativlik potensialini oshirish pedagogik ta’lim samaradorligini ta’minlovchi 
muhim omil bo‘lib, ularning kelgusidagi kasbiy faoliyatida innovatsion va moslashuvchan yondashuvni qaror 
toptirishga metodologik zamin yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

